	ՏԵՂԵԿԱՆՔ-ՀԻՄՆԱՎՈՐՈՒՄ



	1. Ընթացիկ իրավիճակը և խնդիրները 

Խաչատուր Ալեքսանդրի Թոռչյանը, ծնված 1990 թվականի հունվարի 1-ին                  /հասցե` ք. Երևան, Արաբկիր շրջան, Հ.Հակոբյան 4, բն. 43/, ՄԱՍԴԱՌ-2011 կրթաթոշակային ծրագրի շրջանակներում ընդունվել է Աբու Դաբիում հիմնված Տեխնոլոգիաների և Գիտությունների ՄԱՍԴԱՌ կրթահամալիր՝ էլեկտրաէներգետիկա մասնագիտությամբ մագիստրոսական կրթություն ստանալու նպատակով: 



	 2. Ակնկալվող արդյունքը 

    Որոշման նախագծի ընդունումը հնարավորություն կընձեռի Խաչատուր Ալեքսանդրի Թոռչյանին ավարտել վերը նշված բարձրագույն ուսումնական հաստատությունը և  ներկայանալու պարտադիր զինվորական ծառայության 2013 թվականի աշնանային զորակոչին:



	Տ Ե Ղ Ե Կ Ա Ն Ք


	«Խաչատուր Ալեքսանդրի Թոռչյանին պարտադիր զինվորական ծառայության զորակոչից տարկետում տալու մասին» ՀՀ կառավարության որոշման նախագծի ընդունումը այլ օրենքներում և այլ իրավական ակտերում փոփոխություններ չի առաջացնի:




	Տ Ե Ղ Ե Կ Ա Ն Ք


	«Խաչատուր Ալեքսանդրի Թոռչյանին պարտադիր զինվորական ծառայության զորակոչից տարկետում տալու մասին» ՀՀ կառավարության որոշման նախագծի ընդունումը ՀՀ եկամուտներում և ծախսերում փոփոխություններ չի առաջացնի:




Տ Ե Ղ Ե Կ Ա Ն Ք
«Խաչատուր Ալեքսանդրի Թոռչյանին պարտադիր զինվորական ծառայության զորակոչից տարկետում տալու մասին» ՀՀ կառավարության որոշման նախագծի վերաբերյալ
ՀՀ պաշտպանության և ՀՀ արդարադատության  նախարարությունների
կողմից  արված դիտողությունների և առաջարկությունների մասին
	1. ՀՀ պաշտպանության նախարարություն
	Առարկություններ չունի:
	

	2. ՀՀ արդարադատության նախարարություն
	«Խաչատուր Ալեքսանդրի Թոռչյանին պարտադիր զինվորական ծառայության զորակոչից տարկետում տալու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի 2-րդ կետն անհրաժեշտ է խմբագրել և համապատասխանեցնել Հայաստանի Հանրապետության կառավարության 2002 թվականի օգոստոսի 29-ի թիվ 1394-Ն որոշմամբ հաստատված կարգի 2-րդ կետի պահանջներին:

	Ընդունելի չէ, քանի որ «Խաչատուր Ալեքսանդրի Թոռչյանին պարտադիր զինվորական ծառայության զորակոչից տարկետում տալու մասին» ՀՀ կառավարության որոշման նախագիծը շրջանառության  մեջ    է   դրվել   ոչ   թե  Հայաստանի Հանրապետության կառավարության 2002 թվականի օգոստոսի 29-ի թիվ 1394-Ն որոշման համաձայն /գրավի պայմանով/, 
այլ «Զինապարտության մասին»  

ՀՀ օրենքի 16-րդ  հոդվածի 2-րդ մասին համապատասխան, ըստ որի. «Առանձին դեպքերում կառավարությունը որոշում է քաղաքացիների կատեգորիաները և առանձին քաղաքացիներին, որոնց տարկետում է տրվում պարտադիր զինվորական ծառայության զորակոչից»:

	3. ՀՀ Նախագահի աշխատակազմ
	ՀՀ կառավարության 2002 թվականի օգոստոսի 29-ի թիվ 1394-Ն որոշմամբ սահմանված աշխարհի լավագույն բարձրագույն ուսումնական հաստատությունների ցանկում Աբու Դաբիի «Մասդառ» կրթահամալիրը ընդգրկված չէ, ուստի Խաչատուր Թոռչյանին պարտադիր զինվորական ծառայության զորակոչից տարկետում տալու նպատակահարմարությունը լրացուցիչ քննարկման կարիք ունի:
	Ընդունելի է, քանի որ Հայաստանի Հանրապետության և Արաբական Միացյալ Էմիրությունների միջև ներկայումս գործող կրթության ոլորտին վերաբերող համաձայնագիր դեռ ստորագրված չէ, ուստի Խ. Թոռչյանի տարկետումը հնարավոր չէ տրամադրել համաձայն «Զինապարտության մասին» ՀՀ օրենքի 14-րդ հոդվածի գ կետի` միջկառավարական համաձայնագրի շրջանակներում, և Աբու Դաբիի «Մասդառ» կրթահամալիրը ընդգրկված չէ ՀՀ կառավարության 2002 թվականի օգոստոսի 29-ի թիվ 1394-Ն որոշմամբ սահմանված աշխարհի լավագույն բարձրագույն ուսումնական հաստատությունների ցանկում:

Հաշվի առնելով վերոնկարագրյալը ՀՀ կրթության և գիտության նախարարությունը առաջարկում է Խաչատուր Թոռչյանին պարտադիր զինվորական ծառայության զորակոչից տարկետումը տրամադրել Հայաստանի Հանրապետության «Զինապարտության մասին» օրենքի 16-րդ
հոդվածի 2-րդ մասին համապատասխան` առանձին դեպքերում կառավարության որոշումով:


